
COUNTRYSIDE COUNCIL FOR WALES 
 
DISGRIFIAD SAFLE O DDIDDORDEB GWYDDONOL ARBENNIG 
 
NEDD PORT TALBOT 

 

 

 

 

 

CILYBEBYLL 

 
Dyddiad Hysbysu:     

 

2000 

 
Cyfeirnod Grid Cenedlaethol:  

SN 750053 

 
Mapiau Ordnans:    

 

1:50,000 rhif taflen: 160 
1:10,000 rhif taflen: SN 70 NW 

 
Arwynebedd y Safle:   

 

20.8 ha 

 
Disgrifiad: 
 
Mae  Cilybebyll  o  ddiddordeb  arbennig  oherwydd  ei  laswelltiroedd  sy’n  gyfoethog  mewn 
rhywogaethau a’i phrofeydd  gwlyb, sy’n lletya nifer o rywogaethau o blanhigion anghyffredin. 
Mae llystyfiant o’r fath bellach yn mynd yn fwy a mwy prin yn iseldiroedd Cymru, gyda’r rhan 
fwyaf ohono wedi ei golli o ganlyniad i welliannau amaethyddol. 
 
Lleolir  Cilybebyll  i’r  gogledd  ddwyrain  o  bentref  Cilybebyll,  ger  Pontardawe.  Mae’n  cynnwys 
dau ar bymtheg o gaeau amgaeëdig ar ochr ddwyreiniol cwm Tawe gydag agwedd orllewinol, ar 
uchder o rhwng 160 a 200 m. Mae’r creigwely oddi tanodd yn dywodfaen cystradau Pennant Isaf 
maes glo De Cymru, gyda phodsolau brown a phriddoedd ‘pelo-stagnogely’ drostynt. 
 
Mae’r rhan fwyaf o’r caeau yn cynnal glaswelltir sych, niwtral. Yma ceir gweiriau fel Maeswellt 
cyffredin  Agrostis  capillaris    a  Pherwellt  y  Gwanwyn  Anthoxanthum  odoratum  ynghyd  â 
Meillionen  Goch  Trifolium  pratense,  Melynydd  Hypochoeris  radicata,  Llwynhidydd  Plantago 
lanceolata,  Pengaled  Centaurea  nigra  a  Physen  y  Ceirw  Lotus  corniculatus.  Mewn  caeau  ble 
mae’r  pridd  ychydig  yn  fwy  asidig  o  ran  natur,  ceir  planhigion  fel  Tresgl  y  Moch  Potentilla 
erecta  a  Thamaid  y  Cythraul  Succisa  pratensis,  tra  bo’r  rhai  hynny  gyda  phriddoedd  mwy 
niwtral yn cynnal blodau cyfansawdd fel Peradyl Garw Leontodon hispidus. 
 
Mae  cymunedau  porfeydd  gwlybion  i’w  gweld  mewn  caeau  ble  mae’r  draeniad  yn  fwy 
rhwystredig,  a  nodweddir  y  rhain  gan  Laswellt  y  bwla  Molinia  caerulea  ynghyd  â  Grug 
Deilgroes Erica tetralix, Llafn y Bladur Narthecium ossifragum a Phlu'r Gweunydd Eriophorum 
angustifolium.  Ble  mae  tarddellau  yn  dod  i’r  wyneb,  goruchafir  ar  y  llystyfiant  yn  aml  gan 
fwsoglau  fel  Polytrichum  commune,  Sphagnum  auriculatem,  S.  fimbriatum  a  S.  papillosum  yn 
ogystal  â  Fioled  y  Gors  Viola  palustris.    Pysen  y  Ceirw  Fwyaf  Lotus  uliginosus  a  Brwynen 
Babwyr  Juncus  effusus.    Ceir  hefyd  rai  ardaloedd  o  ruthrau  dër  asidig,  prysg  a  rhedyn,  sy’n 
ychwanegu at amrywiaeth strwythurol ac ecolegol y safle. 
 
Mae rhywogaethau nodedig o blanhigion a gofnodwyd yng Nghilybebyll yn cynnwys Llysyrlys 
Sanguisorba  officinalis,  Ysgallen  Gorswaun  Cirsium  dissectum,  Rhedynen  Gyfrdwy  Osmunda 
regalis,  Tafod  y  Neidr  Ophioglossum  vulgatum  a  Charwas  Troellog  Carum  verticillatum, 
rhywogaeth yr Iwerydd sy’n nodweddiadol o borfeydd heb eu gwella ym maes glo De Cymru. 




    

  

  
